ԱՄՓՈՓԱԹԵՐԹ
ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	      1.  ՀՀ ֆինանսների նախարարություն
	03․12․2025թ․

	
	N 01/9/27336-2025

	ՀՀ վարչապետի աշխատակազմի ղեկավարի 28.11.2025թ. N /03.62/38849-2025 գրությամբ ներկայացված «Գույք նվիրաբերելու մասին» ՀՀ կառավարության որոշման նախագծի վերաբերյալ, որով առաջարկվում է Արմավիրի մարզ, համայնք Մեծամոր գյուղ Փշատավան 1-ին փողոց 40/5, Գեղարքունիքի մարզ, համայնք Մարտունի գյուղ Աստղաձոր 6-րդ փողոց թիվ 30,52, Արարատի մարզ, համայնք Վեդի, գյուղ Արալեզ, Հ. Թումանյան փողոց, 10 մանկապարտեզ և Լոռու մարզ, համայնք Սպիտակ, Սպիտակ ք., Թումանյան փողոց, 100 մանկապարտեզ հասցեներում գտնվող անշարժ գույքերը՝ որպես մանկապարտեզ շահագործելու նպատակով նվիրաբերել համապատասխան համայնքներին, հայտ¬նում ենք, որ բովանդակային առումով առարկություններ չունենք։
Միաժամանակ խմբագրական առումով առկա են ներքոհիշյալ դիտարկումները. 
1. Անհրաժեշտ ենք համարում Նախագծի նախաբանում հղում կատարել նաև ՀՀ կառավարության 2024 թվականի դեկտեմբերի 19-ի N 2037-Ն որոշման (այսուհետ՝ Որոշում) 5-րդ և N 2 հավելվածով հաստատված կարգի 9-րդ կետերին:
Միաժամանակ հիմք ընդունելով Որոշման N 2 հավելվածով հաստատված կարգի 16-րդ կետի 1-ին ենթակետը անհրաժեշտ է.
ա) Նախագծին կից ներկայացված ցանկի 1-ին սյունակի 1-ին տողում «Գույքի հասցեն» բառերից հետո լրացնել «,անվանումը» բառը, միաժամանակ ցանկի նշյալ սյունակի 3-րդ և 4-րդ տողերում նշելով գույքի անվանումը:


բ) Ցանկը լրացնել նոր սյունակով՝ դրանում նախատեսելով նվիրաբերվող համապատասխան գույքի շուկայական արժեքին մոտարկված կադաստրային արժեքը:
2. Նախագծի հիմնավորման 6-րդ կետի համաձայն Նախագծի ընդունումը ՀՀ պետական բյուջեում ծախսերի և եկամուտների էական ավելացում կամ նվազեցում չի առաջացնի:
Այդ կապակցությամբ հայտնում ենք, որ «էական» եզրույթի առկայությունը ենթադրում է ՀՀ պետական բյուջեից լրացուցիչ ֆինանսական միջոցների հատկացման անհրաժեշտություն:
Ուստի առաջարկում ենք հիմնավորման վերոնշյալ կետից հանել «էական» բառը և հետագայում իրավական ակտերի նախագծեր ներկայացնելիս, դրանց կից տեղեկանք-հիմնավորումներում ֆինանսական գնահատականներին վերաբերող տեղեկատվությունը ներկայացնել առավել հստակ կամ բացառել լրացուցիչ ծախսերի անհրաժեշտությունը՝ համապատասխան հիմնավորումներով, կամ ծախսերի առկայության դեպքում ներկայացնել հաշվարկներով հիմնավորված ֆինանսական գնահատականը:
	












1․ Չի ընդունվել․
Ֆինանսատնտեսական նախարարական կոմիտեի 28.04.2025 թվականի նիստում տրված հանձնարարականի հիմքով՝ նախագծի նախաբանում հղում է կատարված միայն օրենսդրական ակտերով ամրագրված լիազորող նորմերին։

ա) Չի ընդունվել․
Նախագծին կից ներկայացված հավելվածի ցանկի «Գույքի հասցեն» սյունակում ներառված տվյալների հիմք են հանդիսացել նշված գույքերի  նկատմամբ իրավունքի պետական գրանցման վկայականների տվյալները։
բ) Ընդունվել է․
Նախագծին կից ներկայացված հավելվածի ցանկը լրամշակվել է։

2․ Ընդունվել է․
Նախագծի ընդունումը հիմնավորող տեղեկանքի 6-րդ կետից հանվել է  «էական» բառը։

	2․ ՀՀ կրթության, գիտության, մշակույթի և սպորտի նախարարություն
	01.12.2025թ.

	
	N 01/20.1/40170-2025

	Առաջարկություններ և դիտողություններ չունի:

	3. Կադաստրի կոմիտե
	01.12.2025թ.

	
	N ՍԹ/22305-2025

	Ի կատարումն ՀՀ փոխվարչապետ Տիգրան Խաչատրյանի 2025 թվականի 
նոյեմբերի 28-ի N 03.1/03.62/38849-2025 հանձնարարականի՝ «Գույք  նվիրաբերելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
   Առաջարկում ենք Նախագծում նախատեսել անշարժ գույքի նվիրաբերության պայմանագրից ծագող գույքային իրավունքների պետական գրանցման վերաբերյալ դրույթ՝ հստակեցնելով, թե նվիրաբերության պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերն ինչ միջոցների հաշվին պետք է իրականացվեն:

Չի ընդունվել․
Նախագծում գույքի նվիրաբերության պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերի իրականացման վերաբերյալ դրույթ ներառելու անհրաժեշտություն չկա՝ հաշվի առնելով, որ նման կարգավորում արդեն իսկ նախատեսված է ՀՀ կառավարության 2024 թվականի դեկտեմբերի 19-ի N 2037-Ն որոշման 5-րդ կետով:


	4. ՀՀ Արմավիրի մարզպետի աշխատակազմ
	01.12.2025թ․

	
	N 01/7/08621-2025

	Առաջարկություններ և դիտողություններ չունի:

	5. ՀՀ Գեղարքունիքի մարզպետի աշխատակազմ
	01.12.2025թ.

	
	N 01//10115-2025

	Առաջարկություններ և դիտողություններ չունի:

	6. ՀՀ Լոռու մարզպետի աշխատակազմ
	01.12.2025թ.

	
	N 01/111.6/10253-2025

	Ի կատարումն ՀՀ վարչապետի աշխատակազմի 28.11.2025թ. թիվ /03.62/38849-2025 հանձնարարականի
Հաշվի առնելով, որ նվիրաբերվող գույքերը հանդիսանում են Հայաստանի Հանրապետության սեփականությունը՝ ամրացված Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե), և որոնց նվիրաբերության պայմանագրերը կնքում է Կոմիտեն, ՀՀ Լոռու մարզպետի աշխատակազմը «Գույք նվիրաբերելու մասին» ՀՀ կառավարության որոշման նախագծի վերաբերյալ առաջարկում է նախագծի 3-րդ կետը շարադրել հետևյալ բովանդակությամբ.
3. Կոմիտեի նախագահին՝ սույն որոշման 2-րդ կետում նշված աշխատանքների ավարտից հետո երկամսյա ժամկետում համապատասխան համայնքների ղեկավարների հետ համատեղ ապահովել գույքի հանձնման-ընդունման աշխատանքների կատարումը:
	


Չի ընդունվել․
Նախագծին կից ներկայացված հավելվածի ցանկի 2-րդ կետում նշված՝  Արարատի մարզ, համայնք Վեդի, գյուղ Արալեզ, Հ. Թումանյան փողոց, 10 մանկապարտեզ հասցեում գտնվող անշարժ գույքն ամրացված է ՀՀ Արարատի մարզպետի աշխատակազմին, ինչպես նշված է հավելվածի ցանկի 2-րդ կետի «Գույքը տնօրինող մարմինը» սյունակում։
Հաշվի առնելով վերը նշվածը՝ նախագծի 3-րդ կետով նախատեսվել է, որ նվիրաբերության պայմանագրերի կնքումից հետո գույքի հանձնման-ընդունման աշխատանքները  համապատասխան համայնքների ղեկավարների հետ համատեղ կիրականացվեն ՀՀ ՏԿԵՆ պետական գույքի կառավարման կոմիտեի նախագահի և ՀՀ Արարատի մարզպետի կողմից։

	7. ՀՀ Արարատի մարզպետի աշխատակազմ
	01.12.2025թ.

	
	N 01//07645-2025

	Առաջարկություններ և դիտողություններ չունի:



